Образец бр.1

Дел 1: Почетна проценка на влијанието на регулативата и планирање на работата
А. Почетна проценка на влијанието на регулативата
1. Кои се главните проблеми? Дали тие може задоволително да се решат само со регулаторни мерки?

Главните проблеми кои се наметнаа во изминатиов период, а заради кои е неопходно да се пристапи кон изменување и дополнување на Законот за минерални суровини е допрецизирање на одредбите, уредување на одделни прашања од областа на минералните суровини, особено во делот на создавање на услови за проширување на концесиите за експлоатација и заради зголемување на инфраструктурните капацитети кои се во функција на рационалната експлоатација (пристапни патишта, електрични инсталации и уреди, објекти, згради за луѓе и опрема, одлагалишта, хидројаловишта, таложно езеро, инсталации за јаловински отпад  и слично), усогласување на лиценците од рударската област со лиценците од геолошката област, односно да се издава унифицирана лиценца и овластување за изработка на рударски проекти за површинска и подземна експлоатација и преработка на минерални суровини, како и техничко подобрување на текст, исправка на некои технички грешки и погрешно употребени поими, а одредени постапки да бидат пофункционални. 
Истовремено, Владата на Република Македониа со заклучоци од седниците одржани 17.02., 18.02. и 5.03.2013 година го задолжи Министерството за економија да подготви Предлог-закон за изменување и дополнување на Законот за минерални суровини, во насока на овозможување на првенствено купување на златото од домашно производство од страна на Народната банка на Република Македонија, да изврши соодветни измени во Законот за минерални суровини, во оние делови каде ќе има правни импликации од новопредложениот Закон за геотермални ресурси и да изврши и дополнување на Законот за минерални суровини со одредба која ќе предвиди основ за донесување на одлука од страна на Владата за проширување на концесијата за експлоатација и основ за потпишување на анекс на договорот за концесија, врз основа на оваа одлука, а имајќи во предвид дека во постојниот Закон е предвидена целата постапка за проширување, а основот за нејзино конечно завршување е испуштен.
2. Кои се главните цели на предлогот за донесување на закон?
Целта на предлогот на законот е допрецизирање на одредбите, и подобрување на текстот на истиот.

Измените и дополнување на законот, чие донесување се предлага се заснова на истите начела на кои се правеше Законот за минерални суровини (“Службен весник на Република Македонија“ бр. 136/12 и 25/13).  

Покрај измените и дополнувањата направени согласно укажувањата во горенаведените заклучоци од Владата на Република Македонија, Министерството за економија изврши измена на Законот за минерални суровини во делот на создавање на услови за проширување на концесиите за експлоатација и заради зголемување на инфраструктурните капацитети кои се во функција на рационалната експлоатација (пристапни патишта, електрични инсталации и уреди, објекти, згради за луѓе и опрема, одлагалишта, хидројаловишта, таложно езеро, инсталации за јаловински отпад  и слично). Проширувањето е во функција за обезбедување на подолг век на експлоатацијата на минералните суровини од рудниците. Оваа измена е направена по предходни иницијативи од концесионери кои имаат концесии за експлоатација на металични минерални суровини, бидејќи овој вид на проширување има најголема примена токму кај рудниците каде што се врши експлоатација на металични минерални суровини (жични рудни тела). 

Со предложените измени и дополнувања на Законот за минерални суровини во целост се менува членот 73 во насока на усогласување на лиценците од рударската област со лиценците од геолошката област. Имено, како и кај лиценците и овластувањата за изработка на геолошка документација, изведување и надзор на геолошки истражувања, така и во рударската област е предвидено издавање на унифицирана лиценца и овластување за изработка на рударски проекти за површинска и подземна експлоатација и преработка на минерални суровини. Со измената на овој член повеќе нема да се издаваат посебни лиценци и овластувања за подземна и површинска експлоатација и преработка на минерални суровини, односно ќе се издава унифицирана лиценца и овластување за изработка на рударски проекти за површинска и подземна експлоатација и преработка на минерални суровини. За изработка на рударски проекти за површинска и подземна експлоатација и преработка на минерални суровини. Носителот на изработка на рударски проекти за површинска и подземна експлоатација и преработка на минерални суровини спрема видот на рударскиот проект, треба да поседува лиценца за изработка на рударски проекти за површинска и подземна експлоатација и преработка на минерални суровини и да е рударски инженер од соодветната рударска струка.
Се додава и нова преодна одредба кон Законот за минерални суровини која предвидува, концесионерите кои не поднеле барање за издавање на дозвола за експлоатација се должни да поднесат барање за издавање на дозвола за експлоатација во рок од шест месеци од денот на влегувањето во сила на овој закон. Доколку концесионерите не поднесат барање за издавање на дозвола за експлоатација во овој рок, договорите за концесија престануваат да важат.

Покрај сите горенаведени измени, извршено е техничко подобрување на текст, исправени се некои технички грешки и погрешно употребени поими, а одредени постапки се направени да бидат пофункционални. 
3. Кои се можните решенија (опции)? Кои регулаторни или нерегулаторни мерки би можеле да се разгледаат?

· Измена на Законот за минерални суровини во правец на суштинско допрецизирање на одредбите од истиот.
· Измена на Законот за минерални суровини во правец на преуредување на видовите на минерални суровини од членот 4 од Законот и нивно допрецизирање. Минералната суровина-глина да се категоризира заедно со останатите видови на неметалични минерални суровини и да се додаде минералната суровина-подземна вода за пакување, која со оваа измена на Законот за минерални суровини повторно се враќа во надлежност на Министерството за економија, а за што е усогласено со Министерството за животна средина и просторно планирање.
· Да се разграничува правото за добивање на концесија за експлоатација на минералните суровини песок и чакал кои не се наоѓаат на коритата и бреговите на површинските водни тела (водотеци, езера и акумулации) и собирниот кварц само на сопствениците на земјиштето кое е во концесискиот простор. За експлоатација на овие минерални суровини на државно земјиште постапката да е иста како и за останатите видови на минерални суровини, односно предходно се вршат детални геолошки истражувања. 
· Во делот на добивањето на согласност за вршењето на истрагите од сопствениците на земјиштето, направени се измени со тоа што согласноста треба да се бара или од сопственикот или од корисникот на земјиштето, во случај сопственикот да не е познат или сеуште да не е извршено катастарско снимање на земјиштето, а истовремено се брише и делот кој бара согласноста да биде заверена на нотар, а се со цел да се поедноставни постапката како за концесионерите, така и за сопствениците на земјиштата. 
· Да се зголеми периодот за вршење на деталните геолошки истражувања на енергетските и металичните минерални суровини од причина што во пракса се покажа дека досегашниот период е краток, а се работи за многу комплексни, обемни и скапи истражувања, каде што во самиот процес на истражување се бараат и дополнителни истражни работи од видот на поткопи, јами и друго. 
· Да се брише обврската за поднесување на барање за проширување на концесијата за експлоатација, предходно да треба да бидат исцрпени најмалку две третини од минералната суровина, која е предмет на концесијата. Оваа измена е извршена, бидејќи речиси е невозможно да се направи прецизна проценка за тоа дали се исцрпени овие количини, особено кај старите рудници и течните минерални суровини. Истовремено, со оваа измена ќе се овозможи сите кои се заинтересирани да ги прошират своите капацитети истото да го направат без предходни пречки, а што е во корист на државата. 
· Да се создаде можност за зголемување на површините за проширување на концесиите за експлоатација, особено кај енергетските и метличните минерални суровини (жични рудни тела) во функција на рационална, одржлива и подолготрајна експлоатација на овие минерални суровини, а и неможноста на отворање на нови рудници од тој вид на минерални суровини до постојните концесии, заради веќе инсталираната подземна рудничка инфраструктура.   
· Измена на Законот за минерални суровини во делот на создавање на услови за проширување на концесиите за експлоатација и заради зголемување на инфраструктурните капацитети кои се во функција на рационалната експлоатација (пристапни патишта, електрични инсталации и уреди, објекти, згради за луѓе и опрема, одлагалишта, хидројаловишта, таложно езеро, инсталации за јаловински отпад  и слично). Проширувањето е во функција за обезбедување на подолг век на експлоатацијата на минералните суровини од рудниците.
· Измена на Законот за минерални суровини, во насока повеќе да не се издаваат посебни лиценци и овластувања за подземна и површинска експлоатација и преработка на минерални суровини, односно да се издава унифицирана лиценца и овластување за изработка на рударски проекти за површинска и подземна експлоатација и преработка на минерални суровини.
· Додавање на нова преодна одредба кон Законот за минерални суровини која предвидува, концесионерите кои не поднеле барање за издавање на дозвола за експлоатација се должни да поднесат барање за издавање на дозвола за експлоатација во рок од шест месеци од денот на влегувањето во сила на овој закон. Доколку концесионерите не поднесат барање за издавање на дозвола за експлоатација во овој рок, договорите за концесија престануваат да важат.
4. Кои се влијанијата што можат да произлезат од секое од можните решенија и кој е засегнат? Кои влијанија може да бараат дополнителни анализи (листа на влијанија е дефинирана во упатството)?

· Да се зголеми периодот за вршење на деталните геолошки истражувања на енергетските и металичните минерални суровини од причина што во пракса се покажа дека досегашниот период е краток, а се работи за многу комплексни, обемни и скапи истражувања, каде што во самиот процес на истражување се бараат и дополнителни истражни работи од видот на поткопи, јами и друго. 
· Да се брише обврската за поднесување на барање за проширување на концесијата за експлоатација, предходно да треба да бидат исцрпени најмалку две третини од минералната суровина, која е предмет на концесијата. Оваа измена е извршена, бидејќи речиси е невозможно да се направи прецизна проценка за тоа дали се исцрпени овие количини, особено кај старите рудници и течните минерални суровини. Истовремено, со оваа измена ќе се овозможи сите кои се заинтересирани да ги прошират своите капацитети истото да го направат без предходни пречки, а што е во корист на државата. 
· Да се создаде можност за зголемување на површините за проширување на концесиите за експлоатација, особено кај енергетските и метличните минерални суровини (жични рудни тела) во функција на рационална, одржлива и подолготрајна експлоатација на овие минерални суровини, а и неможноста на отворање на нови рудници од тој вид на минерални суровини до постојните концесии, заради веќе инсталираната подземна рудничка инфраструктура.   
· Измена на Законот за минерални суровини во делот на создавање на услови за проширување на концесиите за експлоатација и заради зголемување на инфраструктурните капацитети кои се во функција на рационалната експлоатација (пристапни патишта, електрични инсталации и уреди, објекти, згради за луѓе и опрема, одлагалишта, хидројаловишта, таложно езеро, инсталации за јаловински отпад  и слично). Проширувањето е во функција за обезбедување на подолг век на експлоатацијата на минералните суровини од рудниците.
· Додавање на нова преодна одредба кон Законот за минерални суровини која предвидува, концесионерите кои не поднеле барање за издавање на дозвола за експлоатација се должни да поднесат барање за издавање на дозвола за експлоатација во рок од шест месеци од денот на влегувањето во сила на овој закон. Доколку концесионерите не поднесат барање за издавање на дозвола за експлоатација во овој рок, договорите за концесија престануваат да важат.
Б. Планирање на потребната работа за проценка на влијанието на регулативата
1. Кои информации и податоци се веќе достапни? Кои дополнителни информации треба да се соберат? Како би се направило тоа (со внатрешни ресурси или пак со ангажирање надворешен консултант) и до кога? Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Дел од измените и дополнувањата во Предлог-законот се направени врз заклучоци од седници на Владата на Република Македонија, како и од доставени иницијативи од концесионери, особено од концесионерите кои вршат експлоатација на металични минерални суровини. Не се потребни дополнителни информации.
2. Кои се заинтересираните страни и експертите кои ќе бидат консултирани, како и во која фаза ќе бидат вклучени во процесот? Кога и Како?

Предлог-законот е доставен на мислење до: Секретаријатот за законодавство, Министерството за финансии, Државниот инспекторат за техничка инспекција, Министерството за животна средина и просторно планирање, трите стопански комори во Македонија, Факултетот за природни и технишки науки при Универзитетот “Гоце Делчев“ во Штип и до Советникот на Претседателот на Владата на Република Македонија за геологија, рударство и минерални суровини. 
3. Дали ќе се формира меѓуресорска работна група за спроведување на проценка на влијание на регулативата?

Не е потребна. Оваа проценка, ќе ја изврши Министерството за економија во соработка со Државниот инспекторат за техничка инспекција, Министерството за животна средина и просторно планирање, трите стопански комори во Македонија, Факултетот за природни и технишки науки при Универзитетот “Гоце Делчев“ во Штип и Советникот на Претседателот на Владата на Република Македонија за геологија, рударство и минерални суровини.
Дел 2: Подетално планирање, вклучително со време и ресурси

В. Временска рамка

1. Кога ќе започнат активностите за проценка на влијанијата на регулативата?

Проценката на влијанието на регулативата е започнато во февруари 2013 година и завршено во март 2013  година.
2. Доколку се планира формирање на меѓуресорска работна група, кога ќе се воспостави? Кои министерства ќе бидат поканети да се вклучат? Доколку не се планира формирањето на ваква меѓуресорска работна група, наведи ги причините.

Предлог- законот се работи во рамки на неопходноста од неговото донесување, а истото се врши како резултата на сондирање на неговата досегашна примена, како и вршењето на консултации  со засегнатите институции, групи и здруженија.
3. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?
Нема.
4. Која е планираната временска рамка за меѓу-ресорските консултации (по работната верзија на предлогот за донесување на закон и проценка на влијанието на регулативата)? Започнување? Завршување?
30.04.2013  година усвоен од Влада, до 15.05.2013 година донесен од Собранието на Република Македонија.
5. Кога предлогот за донесување на закон и проценката на влијанието на регулативата ќе бидат поднесени до Генералниот секретаријат?
Иницијално се планира да се поднесат на 22.04.2013 година.
6. Кога е планираниот датум за прифаќање на предлогот за донесување на закон? Која е очекуваната процедура?
15.05.2013. Предлог-законот се планира да се донесе по скратена постапка.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлогот за донесување на закон? 

Човечки ресурси се редовно вработените надлежни за материјата на минерални суровини во Министерство за економија (Сектор за минерални суровини), Министерство за финансии, Секретаријатот за законодавство, Државниот инспекторат за техничка инспекција, Министерството за животна средина и просторно планирање, трите стопански комори во Македонија, Факултетот за природни и технишки науки при Универзитетот “Гоце Делчев“ во Штип и Советникот на Претседателот на Владата на Република Македонија за геологија, рударство и минерални суровини.
Финансиските ресурси се во рамките на одобрените средства за 2013 година и се во рамките на редовните работни обврски на вработените во сите институции учесници.[image: image1.jpg]

